
Li q’uq’ ut li halaw 
aj yik’ti’ 

Eb’ li xlooy li q’uq’, li ow, ut li chocho’,
nake’kanaak chi sachso xch’ooleb’ chi
rab’inkil   sa’ jun li kutank, naq yookeb’
chi b’atz’unk nach’ chi xk’atq li nima’,
xe’ril naq yoo chaq chi nach’ok jun li
k’anti’.  
 
Li q’uq’ kixye chi kaw xyaab’ xkux: Toon
b’aanu qatenq’ankil chi junpaat xb’aan
naq laa’at aq xatyalok chaq rik’ineb’
jalan xnimal k’anti’.  

Ab’anan laj Toon Kixye xiwxiw xyaab’
xkux, ayuqex chi junpaat sa’ aanil
xb’aan naq naru nakinixtiw, ut a’an jun
xchap raanil.   

Xyeeb’al xyaalalil a’an jwal
chaab’il chiru xyeeb’al li tik’ti’ 

Nawom 

Sa’ jun li kutank wank jun li halaw aj Toon xk’ab’a’, nawank 
chi nach’ chire li nima’ polochik. 

Nawulak chiru xk’a’uxlankil naab’al li kok’ seeraq’ re naq te’kanaaq chi
rilb’al,   
 A’an na xseeraq’i:   

– Naq jun li kutank xyalok rik’in jun xnimal k’anti’ ut rik’in xyaab’ lin kux
xinseb’esi  naxye wi’chik. 
– Ewer xinnumxik jwal junpaat b’arwi’ xinruhan chi  wulak   
xb’een wa’ chiru jun li kar.   

